პროექტი
საქართველოს მთავრობის
დადგენილება №

2020 წლის                                                ქ. თბილისი

„სოციალური რეაბილიტაციისა და ბავშვზე ზრუნვის 2020  წლის სახელმწიფო პროგრამის დამტკიცების შესახებ“ საქართველოს მთავრობის 2019 წლის 31 დეკემბრის №670 დადგენილებაში ცვლილების შეტანის თაობაზე


მუხლი 1. „ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის შესაბამისად, „სოციალური რეაბილიტაციისა და ბავშვზე ზრუნვის 2020 წლის სახელმწიფო პროგრამის დამტკიცების შესახებ“ საქართველოს მთავრობის 2019 წლის 31 დეკემბრის №670 დადგენილებაში (www.matsne.gov.ge, 31/12/2019, 280120000.10.003.021690) შეტანილ იქნეს ცვლილება და დადგენილებით დამტკიცებული „სოციალური რეაბილიტაციისა და ბავშვზე ზრუნვის 2020 წლის სახელმწიფო პროგრამის“:
1. დანართი 1-ის („სოციალური რეაბილიტაციისა და ბავშვზე ზრუნვის 2020 წლის სახელმწიფო პროგრამა“):

ა) ამოღებულ იქნას  მე-2 მუხლის მე-2 პუნქტის „ვ.ე“ ქვეპუნქტი.

 ბ) მე-3 მუხლის მე-10 პუნქტის  „ბ“ ქვეპუნქტი ჩამოყალიბდეს შემდეგი რედაქციით:

„ბ) „სახელმწიფო შესყიდვების შესახებ“ საქართველოს კანონის მოთხოვნათა გათვალისწინებით, შესაბამისი მიმწოდებლის გამოვლენამდე, გამარტივებული შესყიდვის საშუალებით გასაფორმებელი/გასაგრძელებელი ხელშეკრულებების ფარგლებში გასაწევი მომსახურების ვადა განისაზღვროს არაუმეტეს 2020 წლის 31  ოქტომბრის ჩათვლით.“;

2. დანართი 1.2-ის (ბავშვთა ადრეული განვითარების ხელშეწყობის ქვეპროგრამა): 
ა) მე-3 მუხლის პირველი პუნქტის თანდართული ცხრილი ჩამოყალიბდეს შემდეგი რედაქციით:
	ინისტრაციულ-ტერიტორიული ერთეული
	ერთი თვის განმავლობაში განსაზღვრული ვიზიტების რაოდენობა

	თბილისი 
	 7592

	ქუთაისი 
	 2000

	ზუგდიდი 
	  560

	ლაგოდეხი 
	120

	ქობულეთი 
	 760

	ბათუმი 
	760

	მარნეული 
	 336

	ახალციხე 
	160

	გორი 
	 880

	ბორჯომი 
	320

	რუსთავი 
	 640

	ზესტაფონი 
	320

	ოზურგეთი 
	 368

	მესტია 
	80

	თელავი 
	960

	გურჯაანი 
	80

	ახმეტა 
	80

	ყვარელი 
	80

	 ჩოხატაური
	400

	
	 16500



ბ) მე-4 მუხლის პირველი პუნქტი ჩამოყალიბდეს შემდეგი რედაქციით:

„1. ქვეპროგრამის ბიუჯეტი განისაზღვრება  2 371 900 ლარით.“.

3. დანართი 1.3-ის (ბავშვთა რეაბილიტაცია/აბილიტაციის ქვეპროგრამა) მე-4 მუხლის პირველი პუნქტი ჩამოყალიბდეს შემდეგი რედაქციით:

„1. ქვეპროგრამის ბიუჯეტი განისაზღვრება  3 140 000 ლარით.“.

4. დანართი 1.5-ის (დღის ცენტრებში მომსახურებით უზრუნველყოფის ქვეპროგრამა)  მე-4 მუხლის პირველი პუნქტი ჩამოყალიბდეს შემდეგი რედაქციით:

„1. ქვეპროგრამის ბიუჯეტი განისაზღვრება   5 445 000 ლარით.“.

5. ამოღებულ იქნას დანართი 1.6-ის (დამხმარე საშუალებებით უზრუნველყოფის ქვეპროგრამა) მე-3 მუხლის მე-7 პუნქტის  „დ“ ქვეპუნქტი და „დ.ა“, „დ.ბ“ და „დ.გ“ ქვეპუნქტები;

6.  დანართი 1.6.2-ის (საპროთეზო-ორთოპედიული საშუალებებით უზრუნველყოფის კომპონენტი) მე-4 მუხლის პირველი პუნქტი ჩამოყალიბდეს შემდეგი რედაქციით:

„1. ქვეპროგრამის ბიუჯეტი განისაზღვრება   2 082 000  ლარით.“.

7. დანართი 1.6.4-ის (ყრუ და სმენისარმქონე შშმ პირთა ვიდეო კონფერენციის ფუნქციის მქონე ტექნიკური საშუალებით (სმარტფონი) უზრუნველყოფის კომპონენტი):

ა) მე-2 მუხლი ჩამოყალიბდეს შემდეგი რედაქციით:

„კომპონენტის ღონისძიებები მოიცავს ვიდეო კონფერენციის ფუნქციის მქონე არანაკლებ 40 ტექნიკური საშუალების (სმარტფონის) შეძენასა და გაცემას.“.

ბ) მე-4 მუხლის პირველი პუნქტი ჩამოყალიბდეს შემდეგი რედაქციით:

„1. ქვეპროგრამის ბიუჯეტი განისაზღვრება 12 000 ლარით.“.
8. ამოღებულ იქნას დანართი 1.6.5 (კოხლეარული იმპლანტით უზრუნველყოფის კომპონენტი);

9. დანართი 1.8-ის (დედათა და ბავშვთა თავშესაფრით უზრუნველყოფის ქვეპროგრამა) მე-4 მუხლის პირველი პუნქტი ჩამოყალიბდეს შემდეგი რედაქციით:

„1. ქვეპროგრამის ბიუჯეტი განისაზღვრება  515 000 ლარით.“;

10. დანართი 1.9-ის (მინდობით აღზრდის ქვეპროგრამა) მე-4 მუხლის პირველი პუნქტი ჩამოყალიბდეს შემდეგი რედაქციით:

„1. ქვეპროგრამის ბიუჯეტი განისაზღვრება 10 310 000 ლარით.“;

11. დანართი 1.10-ის (მცირე საოჯახო ტიპის სახლებში მომსახურებით უზრუნველყოფის ქვეპროგრამა)  მე-4 მუხლის პირველი პუნქტი ჩამოყალიბდეს შემდეგი რედაქციით:

„1. ქვეპროგრამის ბიუჯეტი განისაზღვრება  2 440 000 ლარით.“;

12. დანართი 1.11-ის (მიუსაფარ ბავშვთა თავშესაფრით უზრუნველყოფის ქვეპროგრამა)  მე-4 მუხლის პირველი პუნქტი ჩამოყალიბდეს შემდეგი რედაქციით:

„1. ქვეპროგრამის ბიუჯეტი განისაზღვრება  900 000 ლარით.“;
13. დანართი 1.12-ის (სათემო ორგანიზაციებში მომსახურებით უზრუნველყოფის ქვეპროგრამა): 
ა) მე-4 მუხლის მე-5 პუნქტი ჩამოყალიბდეს შემდეგი რედაქციით:
[bookmark: _GoBack]„5. ამ ქვეპროგრამით გათვალისწინებული მომსახურებით ერთდროულად მოსარგებლე პირთა რაოდენობა, ამ დანართის მე-2 მუხლის „ა“ ქვეპუნქტით გათვალისწინებული მომსახურების შემთხვევაში, არ უნდა აღემატებოდეს 335-ს, ხოლო „ბ“ ქვეპუნქტით გათვალისწინებული მომსახურების შემთხვევაში − 58 -ს.“.
ბ) მე-5 მუხლის პირველი პუნქტი ჩამოყალიბდეს შემდეგი რედაქციით:
„1. ქვეპროგრამის ბიუჯეტი განისაზღვრება  2 662 300 ლარით.“;
14. დანართი 1.13-ის (განვითარების მძიმე და ღრმა შეფერხების მქონე ბავშვთა ბინაზე მოვლით უზრუნველყოფის ქვეპროგრამა) მე-4 მუხლის პირველი პუნქტი ჩამოყალიბდეს შემდეგი რედაქციით:
„1. ქვეპროგრამის ბიუჯეტი განისაზღვრება  152 000 ლარით.“;

15. დანართი 1.14-ის (მძიმე და ღრმა შეზღუდული შესაძლებლობის ან ჯანმრთელობის პრობლემების მქონე ბავშვთა სპეციალიზებული საოჯახო ტიპის მომსახურების ქვეპროგრამა) მე-4 მუხლის პირველი პუნქტი ჩამოყალიბდეს შემდეგი რედაქციით:

„1. ქვეპროგრამის ბიუჯეტი განისაზღვრება  257 600 ლარით.“;

16. დანართი 1.15-ის (მზრუნველობამოკლებული ბავშვების რეინტეგრაციის ქვეპროგრამა)  მე-4 მუხლის პირველი პუნქტი ჩამოყალიბდეს შემდეგი რედაქციით:

„1. ქვეპროგრამის ბიუჯეტი განისაზღვრება  598 100 ლარით.“;


მუხლი 2. დადგენილება ამოქმედდეს გამოქვეყნებისთანავე. 


პრემიერ-მინისტრი                                                                                    გიორგი გახარია
                                                            



გამარტებითი ბარათი

„სოციალური რეაბილიტაციისა და ბავშვზე ზრუნვის 2020 წლის სახელმწიფო პროგრამის დამტკიცების შესახებ“ საქართველოს მთავრობის 2019 წლის 31 დეკემბრის  №670 დადგენილებაში  ცვლილების შეტანის თაობაზე“ საქართველოს მთავრობის დადგენილების პროექტზე:

ინფორმაცია სამართლებრივი აქტის პროექტის შესახებ

საქართველოში ახალი კორონავირუსის პრევენციისა და რეაგირების ფარგლებში „სოციალური რეაბილიტაციისა და ბავშვზე ზრუნვის 2020 წლის პროგრამაში“ შეტანილი ცვლილებებით რიგი ქვეპროგრამების შეჩერების პარალელურად მათი ადმინისტრირება მიმდინარეობდა განსხვავებული მეთოდოლოგიით. ქვეპროგრამების ფარგლებში ანაზღაურება ხორციელდებოდა მეურვეობა-მზრუნველობის ორგანოში წარდგენილი ვაუჩერების რაოდენობის გათვალისწინებით. შესაბამისად, წარმოიშვა ეკონომიები, რომელთა ნაწილი მიზანშეწონილია გადანაწილდეს ცალკეულ ქვეპროგრამებზე და დაკორექტირდეს შესაბამისი ბიუჯეტები. 

წარმოდგენილი ცვლილების პროექტით გათვალისწინებულია „სოციალური რეაბილიტაციის და ბავშვზე  ზრუნვის 2020 წლის სახელმწიფო პროგრამიდან“ კოხლეარული იმპლანტით უზრუნველყოფის კომპონენტის ამოღება, რადგან კოხლეარული იმპლანტის ოპერაცია, მორგება, რეგულირება წარმოადგენს სამედიცინო დაწესებულების კომპეტენციას და შესაბამისად, ამ მომსახურების მიღება, იგივე პრინიპების გათვალისწინებით, შესაძლებელი იქნება საქართველოს მთავრობის 2019 წლის 31 დეკემბრის N674 დადგენილებით დამტკიცებული „2020 წლის ჯანმრთელობის დაცვის სახელმწიფო პროგრამების“ ფარგლებში. 
გარდა ამისა, ცვლილების პროექტით დაკორექტირდება „ბავშვთა ადრეული განვითარების ხელშეწყობის ქვეპროგრამის“ ლიმიტები, სერვისის მიმწოდებელი ორგანიზაციების სიმძლავრეების და მომლოდინეთა რიგების გათვალისწინებით. ცვლილების პროექტით 20 ერთეული იზრდება ყრუ და სმენისარმქონე შშმ პირთა ვიდეო კონფერენციის ფუნქციის მქონე ტექნიკური საშუალებით (სმარტფონი) უზრუნველყოფის კომპონენტი. აგრეთვე, არსებული რიგების გათვალისწინებით იზრდება სათემო ორგანიზაციების ქვეპროგრამის მოსარგებლეთა - ხანდაზმულთა და შშმ პირთა რაოდენობა, რომელთაც 24 საათიანი მომსახურება ესაჭიროებათ. 
გამოთავისუფლებული ეკონომიების ნაწილი მიემართება მინდობით აღზრდისა და რეინტეგრაციის ქვეპროგრამებს. 
 
პროექტის მიღებით გამოწვეული საფინანსო-ეკონომიკური შედეგების გაანგარიშება        
პროექტის დაფინანსება განხორციელდება „საქართველოს 2020 წლის სახელმწიფო  ბიუჯეტის შესახებ“ საქართველოს კანონით საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსთვის გამოყოფილი ასიგნებების ფარგლებში და იგი არ არის დაკავშირებული სახელმწიფო ბიუჯეტიდან დამატებითი ხარჯების გამოყოფასთან.

პროექტის მოსალოდნელი შედეგი
წარმოდგენილი ცვლილების ძალაში შესვლის შედეგად მოხდება სხვადასხვა ქვეპროგრამით გათვალისწინებულ მომსახურებებში ბენეფიციართა რაოდენობის გაზრდა.  

პროექტის განხორციელების ვადები
 პროექტი ამოქმედდება 2020 წელს გამოქვეყნებისთანავე. 
პროექტის ავტორი და წარმდგენი
პროექტის ავტორი და წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.      







